
Почитувани, 
По разгледувањето на објавената предлог верзија на Законот за слободен пристап до информации од јавен карактер, Би сакале да го дадеме својот коментар и барање за измени, односно допрецизирање на дел од одредбите, водејќи се од досегашнaта примена на овој Закон.
Во продолжение ги наведуваме оние  членови за кои имаме коментари и предлози за промени 

Посредување на информации

Член 10

Имателот на информации е должен да ја информира јавноста преку својата веб страница со објавување на:

- надлежностите кои ги извршува, односно му се утврдени со закон;

- основните податоци за контакт со имателот на информацијата и тоа: назив, адреса,  телефонски број, број на факс, е-маил адреса и адресата на веб страницата;

- податоците за функционерот или раководното лице кај имателот на информацијата (биографија, податоци за контакт и др.);

- основните податоци за контакт со службеното лице за посредување со информации, и тоа : име и презиме, е-маил адреса и телефонски број;

- основните податоци за контакт со лице овластено за заштитено внатрешно пријавување, и тоа: име и презима, е-маил адреса и телефонски број;

- список на лица вработени кај имателот на информацијата со позиција, службен е-маил и службен телефон;

- законите кои се однесуваат на надлежноста на имателот на информации, поврзани со регистарот на прописи објавени во службеното гласило;

- прописите што во рамките на својата надлежност ги донесува имателот на информацијатаво вид на подзаконски акт: правилници (правилник за внатрешна организација, правилник за систематизација на работните места, правилник за заштитено внатрешно пријавување и др.), уредби, наредби, упатства, планови, програми, решенија и други видови акти за извршување на законите и други прописи, кога за тоа се овластени со закон;

- органограм за внатрешна организација;

- стратешки планови и стратегии за работа на имателите на информации;

- годишни планови и програми за работа;

- годишен Буџет и завршна сметка;

- годишни финансиски планови по квартали и програми за реализација на буџетот;

- ревизорски извештај;

- видови услуги кои ги даваат имателите на информации (информации за физичката достапност за остварување на услугите и информации за е-услугите, податоците за законските основи, називот на услугите, документите и податоците потребни за остварување на секоја од услугите, механизмите за правна заштита и други релевантни податоци);

- тарифници за надоместоци за издавање на реални акти;

- начинот на поднесување на барање за пристап до информации (начин на  поднесување усно и писмено барање за пристап до информации);

- целокупната документација за јавните набавки, за концесиите и за договорите за јавно-приватно партнерство;

- предлог на програми, програми, ставови, мислења, студии и други слични документи кои се однесуваат на актите од надлежноста на имателот на информации

соопштенија до јавноста за работи преземени од нивна страна во согласност созаконските надлежности, информативни билтени, службени гласила ако се обврска согласно закон и др.;

- извештаите за работа кои ги поднесуваат до органите надлежни за спроведување контрола и надзор;

- статистички податоци за работата, како и други информации, акти и мерки со кои се влијае на животот и работата на граѓаните и кои произлегуваат од надлежноста и работата на имателот на информации и

- други информации кои произлегуваат од надлежноста и работата на имателот на информацијата.

(2) Надлежниот орган кој управува со Трезорот како организациона единица е должен да ја информира јавноста преку својата веб страница со објавување на :

-регистар на буџетските корисници и единки корисници;

-информации за реализацијата на расходите и другите одливи на Буџетот на Република Македонија и буџетите на општините и тоа: име на налогодавач, име на примач и висина на извршеното плаќање;

-периодични извештаи за наплатата на приходите и другите приливи и реализација на расходите и другите одливи на Буџетот на Република Македонија и буџетите на општините.

(3) Секој имател на информации е должен да овозможи бесплатен пристап до информациите од ставот (1) на овој член.

Обележаните со црвена боја се новини во предложениот закон за кои сметаме дека непотребно административно ќе ги оптоварат правните субјекти со примената на овој член, посебно алинеа 5 и 18. Сите наведени документи се доставуваат до други надлежни институции, како на пример за алинеа 18 до Бирото за јавни набавки, а како дополнително укажување е фактот што дел од наброените документи можат да содржат и податоци кои се од доверлив карактер.

Посебно би се осврнале на став 1 алинеа 4, бидејќи имаме примери на злоупотреба и јавно ругање со името на овластеното лице на ЕВН АД од страна на баратели на информации, преку користење на различни социјални мрежи, заради наводно „незадоволство„ од дадениот одговор.  Со цел вакви и слични постапки да бидат спречени во иднина не само за ЕВН АД, туку и за други субјекти кои го применуваат овој закон предлагаме оваа алинеа да гласи

  - основните податоци за контакт со службеното лице за посредување со информации, и тоа : е-маил адреса и телефонски број;

Член 21

(1) Имателот на информацијата е должен веднаш да одговори по барањето на барателот, а најдоцна во рок од 20 дена од денот на приемот на барањето.

(2) Имателот на информацијата ја дава во бараната форма, освен ако бараната информација веќе постои во однапред пропишана форма и е достапна за јавноста и ако е поповолно за барателот информацијата да се достави во поинаква форма од бараната, за што имателот на информацијата ја образложува причината за ваквиот начин на доставување.
Член 22

(1) Во случај кога имателот на информацијата треба да овозможи делумен пристап до информацијата или поради обемноста на бараната информација му е потребно подолго време од рокот утврден во членот 21 од овој закон,рокот може да се продолжи најмногу до 30 дена од денот на приемот на барањето.

 (2) Имателот на информацијата за продолжувањето на рокот од ставот (1) на овој члене должен  да го извести бараелот веднаш, а најдоцна седум дена од денот на приемот на барањето.

 (3) Ако имателот на информацијата не постапи во рокот од ставот (1) на овој член, барателот на информацијата може да поднесе жалба до Агенцијата.
Со предложените измени во двата наведени члена се скратува времето за давање на одговор. Досегашната пракса покажува дека и претходните 30, односно 40 дена за одговор за одреден тип на барања беа недоволни, па затоа предлагаме да се задржат најмалку досегашните рокови.
Член 39
Глоба во износ од 250 евра во денарска противвредност за прекршок ќе му се изрече на службеното лице кај имателот на информацијата доколку:

- по исклучок не одобри пристап до информација, по задолжително спроведениот тест на штетност во согласност со член 6 став (6) од овој закон;

- редовно не ја води и ажурира листата на информации со кои располага и не ги објави на соодветен начин, достапен на барателот, согласно со членот 9 од овој закон;

- не укажува помош при барањето на информациите во согласност со членот 11 од овој закон;

- побара образложение од барателот на информацијата спротивно на членот 16 став (5) од овој закон;

- во предвидениот рок од 20 дена, односно 30 дена, неосновано не ја посредува информацијата согласно членовите 21 и 22 од овој закон;

- не води евиденција согласно членовите 8 став (3) и 36 став (2) од овој закон
Ја поздравуваме измената на глобите, преку нивно намалување, но за алинеа 3 од овој член се поставува прашањето како ќе се докаже т.н. неукажување на помош, односно потребно е допрецизирање на оваа одредба под кои услови ке се утврдува вина за изрекување на глоба по овој основ 
Ви благодариме за дадената можност за учество во креирањето на овој предлог законски текст.

